MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 8

L-Erbgħa, 17 ta' Frar, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.42 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Austin Gatt, l-Onor. George Hyzler, l-Onor. Charles Mangion, l-Onor. Claude Muscat, l-Onor. George Pullicino u l-Onor. Carmelo Abela (sostitut) kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 7 li saret fit-3 ta' Frar, 1999, kienu konfermati.

RAPPORTI TA' L-AWDITUR ĠENERALI GĦAS-SNIN 1996 U 1997
Il-Kumitat irriżuma d-diskussjoni fuq ir-Rapporti ta' l-Awditur Ġenerali għas-snin 1996 u 1997.

Il-Kumitat stieden lis-Sur Joseph G. Galea, Awditur Ġenerali u lis-Sur John A. Bonnici, Deputat Awditur Ġenerali, jieħdu parti fil-Kumitat.  

Is-Sur Edward Gauci Borda, Segretarju Permanenti fil-Ministeru ta' l-Agrikoltura u Sajd, il-Professur Robert Ghirlando, Direttur, Malta University Services Ltd., il-Professur Carmelo Agius, bħala l-ex-Konsulent tan-National Aquaculture Centre,  u s-Sur Saviour Ellul, Chairman Malta Fishfarming Ltd., ġew mistiedna jieħdu sehem fid-diskussjoni.

Il-Kumitat qabel li fid-dawl tad-diversi statements li saru fil-laqgħat fejn ġie diskuss dan il-Ministeru, għandha ssir investigazzjoni mill-Awditur Ġenerali.

Il-Kumitat temm id-diskussjoni fuq il-kummenti fir-Rapporti ta’ l-Awditur Ġenerali dwar dan il-Ministeru. 

Is-Sur Frederick Fearne, Segretarju Permanenti fil-Ministeru ta' l-Edukazzjoni, is-Sur Charles Mizzi, Direttur Ġenerali, u s-Sur Mario Cacciottolo, Director Finance and Administration,ħadu sehem fil-Kumitat fejn sarulhom xi mistoqsijiet u osservazzjonijiet dwar kummenti li dehru fl-istess Rapporti ta' l-Awditur Ġenerali fuq il-Ministeru ta' l-Edukazzjoni.

Il-Kumitat qabel li għal-laqgħa li jmiss għadhom jattendu  s-Segretarju Permanenti fl-Uffiċċju tal-Prim Ministru (Diviżjoni Ġustizzja), is-Segretarju Permanenti fil-Ministeru tal-Finanzi u s-Segretarju Permanenti fil-Ministeru għas-Servizzi Ekonomiċi flimkien ma' xi uffiċjali oħra ewlenin mill-istess ministeri. 

Fid-8.17 p.m. il-Kumitat aġġorna għal nhar l-Erbgħa, 24 ta' Frar 1999, fis-6.30 p.m.  b'din l-aġenda:

1.  Minuti; u 

2. Rapport ta' l-Awditur Ġenerali għas-sena 1997 - Kontinwazzjoni.

